
Parménide / Empédocle / Démocrite 

T1 Empédocle fr. 17,1-8 DK 

δίπλ’ ἐρέω· τοτὲ µὲν γὰρ ἓν ηὐξήθη µόνον εἶναι 

ἐκ πλεόνων, τοτὲ δ’ αὖ διέφυ πλέον’ ἐξ ἑνὸς εἶναι. 

δοιὴ δὲ θνητῶν γένεσις, δοιὴ δ’ ἀπόλειψις· 

τὴν µὲν γὰρ πάντων σύνοδος τίκτει τ’ ὀλέκει τε, 

ἡ δὲ πάλιν διαφυοµένων θρεφθεῖσα διέπτη. 

καὶ ταῦτ’ ἀλλάσσοντα διαµπερὲς οὐδαµὰ λήγει, 

ἄλλοτε µὲν Φιλότητι συνερχόµεν’ εἰς ἓν ἅπαντα, 

ἄλλοτε δ’ αὖ δίχ’ ἕκαστα φορεύµενα Νείκεος ἔχθει. 

T2 Démocrite fr. 9 DK 

νόµωι γλυκύ, [καὶ] νόµωι πικρόν, νόµωι θερµόν, νόµωι ψυχρόν, νόµωι χροιή, 
ἐτεῆι δὲ ἄτοµα καὶ κενόν. 

T3 Démocrite fr. 8 DK 

καίτοι δῆλον ἔσται, ὅτι ἐτεῆι οἷον ἕκαστον γιγνώσκειν ἐν ἀπόρωι ἐστί. 

T4 Démocrite test. 68 DK 
τέλος δ’ εἶναι τὴν εὐθυµίαν, οὐ τὴν αὐτὴν οὖσαν τῇ ἡδονῇ, ὡς ἔνιοι 
παρακούσαντες ἐξεδέξαντο, ἀλλὰ καθ’ ἣν γαληνῶς καὶ εὐσταθῶς ἡ ψυχὴ διάγει, 
ὑπὸ µηδενὸς ταραττοµένη φόβου ἢ δεισιδαιµονίας ἢ ἄλλου τινὸς πάθους. καλεῖ 
δ’ αὐτὴν καὶ εὐεστὼ καὶ πολλοῖς ἄλλοις ὀνόµασι. 


